
				এই পাতাটির মুদ্রণ সংশোধন করা প্রয়োজন। 
8 o Ե- স্বামীজীর বাণী ও রচনা
br8 ( স্বামী রামকৃষ্ণানন্দকে লিখিত ) ওঁ নমো ভগবতে রামকৃষ্ণায়
Clo George W. Hale ৫৪১, ডিয়ারবর্ন এভিনিউ চিকাগো, ১৯শে মার্চ, ১৮৯৪ কল্যাণবরেষু,
এদেশে আসিয়া অবধি তোমাদের পত্র লিখি নাই। কিন্তু হরিদাস ভাই-এর* পত্রে সকল সমাচার জ্ঞাত হইলাম । G. C. Ghose* এবং তোমরা যে হরিদাস ভাই-এর যথোচিত খাতির করিয়াছ, তাহা বড়ই ভাল ।
এদেশে আমার কোন অভাব নাই ; তবে ভিক্ষণ চলে না, পরিশ্রম অর্থাৎ উপদেশ করিতে হয় স্থানে স্থানে । এদেশে যেমন গরম তেমনি শীত । গরমি কলিকাতা অপেক্ষ কোন অংশে কম নহে । শীতের কথা কি বলিব, সমস্ত দেশ দু হাত তিন হাত কোথাও ৪৫ হাত বরফে ঢাকা । দক্ষিণভাগে বরফ নাই! বরফ তো ছোট জিনিস। যখন পারা জিরোর উপর ৩২ দাগ থাকে, তখন বরফ পড়ে। কলিকাতায় কদাচ ৬° হয়-জিরোর উপর, ইংলণ্ডে কদাচ জিরোর কাছে যায়। এখানে পারার পো জিরোর নীচে ৪০/৫০ তক নেবে যান। উত্তরভাগে কানাডায় পারা জমে যায়। তখন আলকোহল থারমোমিটার ব্যবহার করিতে হয় । যখন বডড ঠাণ্ডা, অর্থাৎ যখন পারা জিরোর উপর ২০ ডিগ্রিরও নীচে থাকে, তখন বরফ পড়ে না। আমার বোধ ছিল—বরফ পড়া একটা বড় ঠাণ্ডা। তা নয়, বরফ অপেক্ষাকৃত গরম দিনে পড়ে। বেজায় ঠাণ্ডায় এক রকম নেশা হয় । গাড়ী চলে না, শ্লেজ চক্রহীন— ঘসড়ে যায়! সব জমে কাঠ—নদী নালা লেকের (হ্রদের ) উপর হাতী চলে যেতে পারে! নায়াগারার প্রচও প্রবাহশালী বিশাল নিঝর জমে পাথর । আমি কিন্তু বেশ আছি। প্রথমে একটু ভয় হয়েছিল তার পর গরজের দায়ে একদিন রেলে ক’রে কানাডার কাছে, দ্বিতীয় দিন দক্ষিণ আমেরিকা
১ হরিদাস বিহারীদাস দেশাই ২ গিরিশচন্দ্র ঘোষ

